
Liewe GSDP-gemeenskap

Met jou hele hart

Deuteronomium 6:6 — “En hierdie woorde wat ek jou vandag beveel, moet in jou hart wees.”

Net voordat Israel die beloofde land binnetrek, staan Moses weer voor die volk — hierdie keer die geslag wat in

die woestyn gebore is. Hy herinner hulle aan die Here se trou, aan die uittog uit Egipte en die veertig jaar van

versorging. Hy roep hulle op om nie die Here se gebooie te vergeet nie, en herhaal daarom die Tien Gebooie.

Met die woorde: “Hoor, Israel, die HERE onse God is ’n enige HERE” (Deut. 6:4) bevestig hy die fondament:

daar is net één Here, en Hy eis hul hele hart.

Moses dring daarop aan dat hierdie gebooie nie net in hul gedagtes moet wees nie, maar diep in hul harte

gegraveer moet word. Dit moet hul hele lewensstyl deursuur—elke besluit, elke gesprek, elke dag.

Ook vir ons, vandag hier by Dirk Postma, bly hierdie oproep onveranderd. Juis nou wanneer die jaar ten einde

loop en ons so baie take het om af te handel, is hierdie oproep belangrik. Om die Here lief te hê en vir Hom te

leef, moet steeds van generasie tot generasie oorgedra word. Die gedeelte beklemtoon verskeie dinge:

1. Ons kan die kinders net leer as dit éérs in ons eie harte leef.

Die Here se gebooie moet nie net bekend wees nie, maar gehoorsaam en geleef word. Eers dan kan

onderwysers en ouers dit met gesag oordra.

2. Ons moet dit doelbewus op die kinders se harte druk.

Psalm 78 sluit hierby aan: ons moet hulle getrou onderrig. Die beeld is skerp, soos iets wat met ’n skerp mes

ingegraveer word. Dit verg moeite, maar dit sal nie tevergeefs wees nie.

3. Ons moet daaroor praat.

Nie net herhaal nie, maar bespreek, oordink en deurtrap, sodat dit deel van hul denke en geloofsbegrip word.

Hierdie praat moet ook in tye van vakansie plaasvind, ons rus nooit van hierdie opdrag nie.

4. Ons moet dit oral en altyd deel.

Elke geleentheid is ’n kans om die waarheid vas te lê, by die huis, by die skool, op die pad, tydens die vakansie

en in ons saamkuier.

In gehoorsaamheid aan Deuteronomium 6 word ons as ouers en onderwysers daaraan herinner dat ons die

Here moet liefhê en dien met ons hele hart, ons hele siel en al ons krag. Dít is die fondament waarop ons

kinders se geloof en lewe gebou word.

                                                                                            Vriendelike groete

14/11: Gr.7-afskeid

18/11: Atletiekoefening 

20/11: KS-gradeplegtigheid

20/11: LS Gr.1-kuierdag

 

Datums vir 2026:

17/01: Huissport - te HTS John

Vorster

22/01: Laerskool atletiek te

Eduplex

29/01: Laerskool atletiek te

Queenswood

6/02: Hoërskool atletiek te

Maragon

14/02: ICO-atletiek te Oos-

Moot (GSDP is gasheer)

Saskia Meijer



Verlede keer het ons iets gedeel oor die ontstaan van ons Skoollied, in hierdie Info kyk ons na die
lied se inhoud en betekenis. 

Die beeld van die boom wat by waterstrome geplant is (Psalm 1) loop soos ’n goue draad deur die
skoollied. Soos wat die boom groei en vrug dra omdat sy wortels diep geplant is in God se Woord,
so wil ons hê moet die kinders groei; in kennis, geloof en gehoorsaamheid. Elke keer as ons die
skoollied sing, herinner dit ons daaraan dat ons identiteit en ons roeping in Christus gewortel is,
en dat alle vrug wat ons dra, tot sy eer alleen is.

Vers een vertel ons meer van die skool se ligging en naam.

1.  Ons g'reformeerde skool is deur Gods hand
 hier in die wye Mootgebied geplant.
 Die Heer het in sy trou
 die Dirk Postmaskool gebou.

Vers twee handel oor die doel van die onderrig en die liefde en trou van die Here wat ons daarin
mag ervaar.

2.  Die onderwysers leer ons in die klas
 om God se Woord in alles toe te pas.
 Dank Heer vir liefde-en trou
 wat ons elke dag omvou.

Vers drie handel oor die inhoud van die skoolwapen en eindig met 'n bede om vrug te mag dra.

3.  Soos boompies by die waterstroom geplant
 so groei ons onder God se vaste hand.
 Ons wil U need'rig vra:
 Help U ons om vrug te dra.

Die refrein bevat die tema van die lied (skoolwapen en leuse). Die kinders vra biddend dat hulle
deur die Woord (Waterstroom) gevoed mag word, en dat hulle sterk en vol moed mag wees (soos
die Here aan Josua opgedra het). By die laaste refrein word die presiese woorde van die
skoolleuse geneem na die gewone refrein en dit word met lang klem-note gesing. Die kinders
moet dit ook harder sing.

Refrein:
  O, laat die waterstroom ons voed,
  sodat ons sterk is en vol moed.

Laaste refrein: 
 Wees sterk en vol moed!

Het jy geweet?SKOOL-LIED

SKOOL-LIED



Belangrike datums vir 2026. Teken dit solank aan:

Skool heropen vir leerders: 14 Januarie 2026
Skool sluit vir leerders: 26 Maart 2026 (GSDP het langer vakansie)
Skool heropen vir leerders 13 April 2026
Skool sluit vir leerders: 26 Junie 2026
Skool open vir leerders: 21 Julie 2026
Skool sluit vir leerders: 23 September 2026
Skool heropen vir leerders: 6 Oktober 2026
Skool sluit in Desember vir leerders: 2 Desember 2026. Let wel hul skryf nog ’n laaste
vraestel op 2 Desember.



Twee van ons leerders, Dian Kruger en  Alexander Venter het

deurgedring na die SA kampioenskappe vir Jukskei. Dian neem deel in

die Sedibeng-streek en Alexander in Gauteng-Noord. 

Hul afrigter Carin Kruger gaan saam met hulle na die kampioenskappe.

Om die uitgawes van klere en verblyf vir die SA kampioenskappe te

help betaal, verkoop hulle hierdie heerlike vrugtekoeke. 

Bestel gerus hiervan by Carin Kruger of Juf Erika Venter. Sien

kontakbesonderhede in die advertensie.



https://edgecommunications.proofhub.com/bapplite/#app/todos/project-8658202299/list-267434058917/task-477150641496


Skeninkingslys vir Koningskinderskamp
Desember 2025

Skeninkingslys vir Koningskinderskamp
Desember 2025



Ons benodig ’n tafeltennisafrigter vir 2026

Die seisoen strek vanaf Februarie tot Mei, en oefeninge vind 1
keer per week plaas. Kontak asseblief vir juf. Janine Heikens
of juf. Petra van der Veen indien jy weet van iemand of kan
help.



Belangrike datums

20 November: Gradeplegtigheid
21 November: Waterdag
27 November: Kuierdag vir nuwe kleuters (16:00-17:00)



Belangrike datums 

18 & 19 November: Eksamen in toetsperiode 08:00-09:40 

20 November: Eksamen en 12:00 huis toe gaan











2025


